
Լոս Անջելեսի շրջանի Հանրային առողջապահության վարչությունը հայցում է ձեր 

օժանդակությունը` COVID-19-ի տարածումը Լոս Անջելեսի շրջանում նվազեցնելու համար: Խնդրում 

ենք այցելելուց առաջ ճշտել  հաստատության հետ և պահպանել տրամադրված ուղեցույցները՝ 

բոլորի առողջությունը պահպանելու համար։ Եթե ձեզ վատ եք զգում, մնացեք տանը կամ 

հնարավորինս շուտ գնացեք տուն, նույնիսկ եթե  ունեք շատ թեթև ախտանշաններ։ Խնդրում ենք 

հիմա պլանավորել, թե որ այլընտրանքային վիրտուալ շփման ձևն եք օգտագործելու։ 

 

Ի՞նչ է նոր կորոնավիրուսը (COVID-19) 
Կորոնավիրուսները վիրուսների մեծ ընտանիք են։ Նրանցից շատերը  վարակում են մարդկանց, բայց 

որոշ կորոնավիրուսներ կարող են կենդանիներից փոխանցվել մարդու և տարածվել անձից անձ, ինչը 

և կատարվել է այն կորոնավիրուսի հետ, որը առաջացնում է COVID-19։  
 

Ինչպե՞ս է տարածվում COVID-19  
COVID-19 հավանաբար տարածվում է այնպես, ինչպես մնացած ռեսպիրատոր հիվանդությունները։ 

Համարվում է, որ այն թոխանցվում է վարակակիր մարդուց, որն ունի ախտանշաններ, հետևյալ 

ճանապարհներով․ 

• հազալու և փռշտալու արդյունքում արտադրված կաթիլների միջոցով 

• սերտ անձնական շփման արդյունքում, ինչպիսին է հիվանդի խնամելը 

• վիրուսակիր մակերեսին դիպչելը, այնուհետև բերանին, քթին և աչքերին դիպչելը՝ նախքան 

ձեռքերը լվանալը։ 

Ինչպիսի՞ն են COVID-19 ախտանշանները  
Հաստատված հաղորդված դեպքերը  տատանվում են թեթև (կամ` ոչ թեթև) ախտանշաններով մինչև 

ծանր հիվանդացության դեպքերը, որոնք պահանջում են հոսպիտալացում կամ հանգեցնում են 

մահվան։ 65 տարեկանից բարձր մարդիկ, կամ առողջական այլ խնդիրներ ունեցողները և հղի կանայք 

գտնվում են հարկապես բարձր վտանգի տակ:  Ախտանշանները ներառում են․ 

• Ջերմություն  

• Հազ 

• Դժվարացած շնչառություն 

• Ծանր հիվանդություն 

Ի՞նչ անել, եթե ինձ մոտ առկա են ախտանշանները 
Մնացեք տանը կամ գնացեք տուն հնարավորինս շուտ, եթե սկսում եք ձեզ վատ զգալ, նույնիսկ եթե 

թեթև ախտանշաններ ունեք։ Կապ հաստատեք ձեր բժշկի հետ ցուցումներ ստանալու համար, ըստ 

անհրաժեշտության։ 

• Մնացեք տանը, մինչև առնվազն 7 օր է անցնի ձեր ախտանշանները դրսևորվելուց հետո ԵՎ 

առնվազն 3 օր` ապաքինվելուց հետո: Ապաքինվել նշանակում է, որ ձեր ջերմությունը 72 ժամ է 

ինչ իջել է` առանց ջերմիջեցնող դեղորայքի օգտագործման ձեր շնչառական ախտանշանները 

(օրինակ՝ հազ, դժվարացած շնչառություն) բարելավվել են:  

Ինձ կթույլատրվի՞ այցելել հաստատությունում գտնվող իմ սիրելիին  
 

Հաստատություննեի մես մասը դադարեցրել են բոլոր այցելությունները: Որոշ հաստատություններ 

կարող են հատուկ հանգամանքներում բացառություններ անել, ինչպիսիք են` կյանքի ավարտի 

այցելությունները: Եթե նույնիսկ նրանք թույլատրեն այցելու, դուք պետք է տանը մնաք, եթե COVID-

19-ի նախանշաններ ունեք: Ավելի լավ է նախքան գնալը, հաստատության հետ ճշտել իրենց 

քաղաքականությունը:  

Հարցրեք նրանց որևէ այլընտրանքային այցելությունների տարբերակների վերաբերյալ, որոնցից 

կարող եք օգտվել, օրինակ` տեսազանգեր կամ այլ էլեկտրոնային հաղորդակցությւոն, որ 

հաստատությունները հասանելի են դարձրել իրենց բնակիչների համար: Կարևոր է, շարունակել ձեր 

սիրելիի բարեկեցությունը ստուգելը այլ եղանակներով, նույնիսկ եթե անձամբ չեք կարող այցելել:  

 

Ի՞նչ է անում հաստատությունը բոլորին պաշտպանելու համար 
Բազմաթիվ հաստատություններ փորձում են պաշտպանել անձնակազմին և բնակիչներին՝ հետևյալ 

որոշ եղանակներով. սահմանափակելով այցելուների թիվը, չեղարկելով խմբային գործողությունները 

և ոչ հիմնական ծառայությունները, ինչպիսիք են վարսահադարի ծառայությունները կամ անձնական 

ժամանցը: բժշկական ծառայությունները, հնարավորության դեպքում կարող են փոխարիվել 

հեռաբուժումով: Բնակիչներին հնարավոր է խնդրեն նվազագույնի հասցնել իրենց սենյակներից 

դուրս գալը, բացառությամբ կարևոր գործողությունների համար, ինչպիսիք են բժշկին 

այցելությունները: Խոսեք հաստատության ղեկավարի հետ, տեղեկանալու, թե ինչ աշխատանքներ են 

տարվում բոլորին ապահով և առողջ պահելու համար։:  

 

Ի՞նչ կարող եմ անել ինձ և այլ անձանց COVID-19-ից պաշտպանելու համար 
• Հաճախակի լվացեք ձեր ձեռքերը օճառով և ջրով՝ առնվազն 20 վայրկյան, հատկապեզ 

ուգարանից օգտվելուց հետո, ուտելուց առաջ, քիթը մաքրելուց, հազալուց կամ փռշտալուց 

հետո։ 

• Եթե օճառը և ջուրը հասանելի չեն, ապա օգտագործեք սպիրտի հիման վրա ձեռքերի 

ախտահանող միջոցներ, որոնք կպարունակեն առնվազն 60% սպիրտ։  

• Խուսափեք չլվացված ձեռքերով աչքերին, քթին և բերանին դիպչելուց։ 

• Սահմանափակեք սերտ շփումը, ինչպիսին են համբուրվելը և բաժակների և սպասքի 

համատեղ օգտագործումը։ 

• Հազալիս կամ փռշտալիս փակեք ձեր բերանը անձեռոցիկով կամ թևով։ Օգտագործված 

անձեռոցիկները նետեք աղբամանը, և անմիջապես լվացեք ձեռքերը օճառով և ջրով, կամ 

օգտագործեք սպիրտ պարունակող ձեռքի ախտահանիչ միջոցներ։ 

Ի՞նչ անել, եթե շատ անհանգստացած եմ COVID-19-ով  
 

Երբ լսում եք, կարդում եք կամ դիտում եք նորություններ վարակակիր հիվանդության բռնկման 

մասին, նորմալ է, որ անհանգստության կամ սթրեսի նշաններ ունենաք։ Կարևոր է հոգ տանել ձեր 

ֆիզիկական և հոգեկան առողջության մասին։ Օգնության կարիքի դեպքում կարող եք զանգահարել 

Լոս Անջելեսի շրջանի Հոգեկան առողջության վարչության 24/7 թեժ գիծ (800) 854-7771 կամ 

զանգահարել 2-1-1։ 
 

Իմացեք հավաստի տեղեկատվության աղբյուրները 
Հեռու մնացեք կեղծ լուրերից և խաբեություններից, որոնք շատ են նոր կորոնավիրուսի մասին։ 

Պատշաճ տեղեկություններ, ինչպես նաև Լոս Անջելեսում նոր հիվանդացության դեպքերի մասին 

հայտարարությունները մշտապես հրապարակվում են Հանրային առողջապահության վարչության 

կողմից մամլո հաղորդագրությունների, սոցիալական ցանցերի և մեր կայքի միջոցով։ Կայքը 

պարունակում է լրացուցիչ տեղեկություններ COVID-19 մասին, ներառյալ սթրեսը հաղթահարելու 

ուղեցույցը․ 

• Լոս Անջելեսի շրջանի Հանրային առողջապահության վարչություն  

o http://publichealth.lacounty.gov/media/Coronavirus/ 

o Սոցիալական մեդիա: @lapublichealth 

• Լոս Անջելեսի շրջանի Հոգեկան առողջության վարչության 24/7 թեժ գիծ (800) 854-7771 

• Զանգ 2-1-1 

